
Inatsisartut suleriaasianni § 37 naapertorlugu matumuuna Naalakkersuisunut imak 
apeqquteqaateqarpunga:
 
DCE-p  (qanga  DMU)  qillerinermi  akuutissanik  atuinermik  misissuinera 
naammassereerpa?  Naammassereersimappat,  misissuinermi  qanoq  iner-
niliisoqarpa?  Tamannalu  tunngavigalugu  naalakkersuisut  qanoq  inerniliippat? 
Misissuineq  naammassineqarsimanngippat,  qaqugu  naammassineqassanga-
tinneqarpa? Kinguaattornerup Namminersorlutik  Oqartussat  issittumi OSPAR-
imik nalilersuinerannut suliarineqartumut qanoq isumaqarpa? Suliffeqarfinnullu 
piumasaqaataasunut nalimmassaanissaanut qanoq isumaqarpa?
(Inatsisartuni ilaaasortaq Naaja Nathanielsen, Inuit Ataqatigiit)

  

Tunngavilersuut
Aggustimi  2011 Naalakkersuisut  nalunaarutigaat  DCE (qanga  DMU) qillerinermi  akuu-

tissanik atuinermut tunngatillugu qulaajaallutik aallartissimasut, misissuinermi akuutissat 

avatangiisunut  sunniutaat,  qanoq  atorneqarnerat  kiisalu  piiarneqarneranilu  iliuusissat 

qulaajarniarneqarput.    

Qulaajaaneq  naammassineqassangatinneqarpoq  upernaakkut  2012-imi.  Inerniliinerillu 

atorneqassallutik issittumi OSPAR-imik nalilersuinernut kiisalu suliffeqarfinnut piumasa-

qaatissat nalimmassarnissaannut.  


